DOMENIE 1V DI AVENT

Jutoris pe Liturgjie
Domenie, ai 22 di Dicembar dal 2019

Se la novene di Nadal midiant dal Missus nus cjacare de fede di Marie - “Ve la sierve dal
Signoér: che mi sucedi seont la to peraule” (Lc 1, 38) - il Vanzeli di cheste domenie nus presente
invezit la situazion dificile e periculose che si cjata Josef par vie che Marie e stave spietant.

Cheste, o podaressin di che e je la conte de nassite di Jesu, protagonist san Josef; e alore
saltin fiilr un moment dal troi de liturgjie e metinsi in companie di chest om di pais.
+Josef al e un zovin che al met su famee; di fat, Marie e jere imprometude a Josef;
+om di grande sensibilitdat: al decid¢ di mandale indadr di scuindon;
+e discrezion; tai vanzei no esist peraule dite di lui vie pal di;
+intant che al cjacarave ancje di gnot cul Signor: un agnul dal Signdr 1 compari in sium.
+Om responsabil tal cirt di capi la volontat di Diu: al fasé come che i veve ordenat 1’agnul;
+seont cussience: al cjole cun s¢ Marie ancje se la int no capive e e petecave e forzit caluniave;
+pront a metisi di bande: te visite dai magjos nancje nol vignara nomenat;

+ e temprdt a cualsiasi pericul: al cjapa su cun s¢ il frut e s6 mari a dute gnot e al parti pal Egjit (Mt
2, 14).

+Josef al sparis dai vanzei lassant di se dome il mistir che al faseve e che lu cualificave: il
marangon (Mt 13, 55); propit come cuant che la nestre int e comentave tai funerdi di une volte:
chest om al a viviit come che al a podiit, pero al e stat un grant lavorador.

+Josef al é [’om de vite ordinarie di ogni di; di lui si sa che al jere just, madur, di pocjiis cjacaris,
ma di grande responsabilitat viers la famee e di sigure fiducie-fede tal Signor.

+E la s6 vite e jere grande ancje se nissun si nacuarzeve, di fat, in lui si colmave ce che il Signor al
veve dit. E nol e poc, anzit al e dut.

+Pensant sore, un om su chest stamp al sara rdr o plui che rar, ma o podaressin ancje vélu dongje
di cjase, o incuintrdlu par strade, o colabora cun lui flanc a flanc sul puest di lavor.

+Josef nol é un “algoritmi” schedat, judicat, butdt in internet seont lis regulis anonimis e cence
remission di un computer - ormai nus an ridusiits cussi - ma il benvoliit, [’elet dal Signor, il sant
dai nestris pais.

Antifone di jentrade Is 45,8
Risinait ju, cfi, di adalt

e 1 nli che a fasin plovi la justizie;

che si spreci la tiere e che al butuli il Salvador.

No si dis Glorie a Diu.

Colete

Met, Signor, la td gracie tai nestris clrs,

par che, daspo di vé cognossude midiant dal mes dal Agnul
I’incjarnazion di Crist to Fi,

pe s passion e cros,

o sedin compagnats a la glorie de resurezion.

Pal nestri Signdr Jesu Crist to Fi, che al ¢ Diu

e cun te al vif e al regne dutune cul Spirtu Sant,

par ducj i secui dai secui.

PRIME LETURE Is 7,10-14



Ve, la fantate e cjape su e e parturis un fi.

La leture, cjapant dal Vanzeli, nus ripuarte un dai tescj plui impuartants dal Antic Testament sul
Messie. O sin tal secul VIII p.d.C. tal pala¢ dal re di Jerusalem. Ancje se il moment al jere
dramatic, Diu nol vares mancjat di da une dissendence al re e une salvece a Israel.

Chest test che al segne il salvador dal popul te linie de famee e des gjenerazions di David, al a
sostigniit il popul tai moments plui tragjics de so storie.
1 cristians a an viodude e a viodin culi profetade la nassite di Jesu, ma ancje - Diu cun nd - la s6
presince in ogni secul.

Dal libri dal profete Isaie

In chei dis, il Signor i a fevelat di gnif a Acaz disint: «Domande par te un segnal dal Signér, to Diu,
tant tal font des inferis che tes altecis di 1a su». Ma Acaz al a rispuindiit: «No domandarai nuie € no
tentarai il Signor». Al a dit: «Scoltait, cjase di David! Isal poc par vualtris straca i oms, che o volés
straca ancje il gno Diu? Pa la cual il Signdr in persone us dara un segnal. Ve, la fantate e cjape su e
e parturis un fi e i metara non Emanuel: Diu cun noy.

Peraule di Diu.

SALM RESPONSORIAL dal Salm 23

Se la domande dal salm e je: “Cui puedial resta te cjase dal Signor?” la rispueste di vué e je: “Al
pues resta Josef” e di conseguence ancje i Josefs, oms e feminis, che tai timps a an vegldt spietant
il Signor. A son i sants plui vizins a la nestre condizion. La liturgjie nus vise: Cheste e je la
gjernazie di chei che dal Diu di Jacop a bramin la muse; e algaitsi puartis eternis, ve, al ven il re de
glorie.

R. Ve, al ven il Signor, il re de glorie.

Se cjantat: 1l cjant dai salms responsoridi, p. 10.
Dal Signor e je la tiere cun dut ce che al ¢ dentri,
il mont cun dut ce che al baline,

parce che su lis aghis lui le a fondade

e su lis corints des aghis le a saldade. R.

Cui puedial 14 su su la mont dal Signor?
Cui puedial resta te so cjase sante?

Chel che al a clir mont e mans inocentis,
che no si piert dalr di ce che nol a tignince
e che par ingjana nol zure. R.

Chest al vara la benedizion dal Signor

e justizie dal Diu che lu salve.

Cheste e je la gjernazie di chei che lu cirin,
che dal Diu di Jacop a bramin la muse. R.

Algaitsi, puartis eternis,

par che al jentri il re de glorie.

Po cui isal il re de glorie?

I1 Signor des schiriis, al ¢ lui il re de glorie. R.

SECONDE LETURE Rm 1,1-7
Jesu Crist, de gjernazie di David, fi di Diu.

Ancje par san Pauli Jesu Crist, al e nassit seont la cjar de gjernazie di David, e Josef, come che
nus dis il Vanzeli al ¢ fi, de gjernazie di David. Duncje, te riflession de prime tradizion cristiane,



Jesu di Nazaret che o stin celebrant la nativitat, al é propit il Messie imprometiit come che lis
sacris scrituris nus fasin di testemoni.

De letare di san Pauli apuestul ai Romans

Pauli, servidor di Jesu Crist, clamat a jessi apuestul, consacrat par predicja il vanzeli di Diu, che lui
lu veve za impromet(it midiant dai siei profetis tes Scrituris santis, a rivuart di so Fi, nass{it seont la
cjar de gjernazie di David, fat Fi di Diu cun fuarce seont il Spirt di santificazion midiant de
resurezion dai muarts, Jesu Crist nestri Signor. Midiant di lui o vin vude la gracie di apuestul par
puarta a I’ubidience de fede ducj 1 paians, a glorie dal so non. Fra di 16r o s€s ancje vualtris, clamats
di Jesu Crist. A ducj chei che a son in Rome, benvolits di Diu e claméts a jessi sants, a ducj vualtris
gracie e pas de part di Diu, Pari nestri, e dal Signor Jesu Crist.

Peraule di Diu.

CJANT AL VANZELI Mt 1,23
R. Aleluia, aleluia.

Ve, la virgjine e cjapara su e e parturissara un fi

che 1 metaran non Emanuel: “Diu cun no”.

R. Aleluia.

VANZELI Mt 1,18-24
Jesu al nassara di Marie, femine di Josef, de gjernazie di David.

In chest vanzeli o vin prime di dut di tigni ben presint che Matieu nol viil tramanddnus un fat di
cronache - cemut che al e nassiit Jesu - ma la riflession des primis comunitdts cristianis sul misteri
dal frut Jesu. Par chest motif al trasforme la cronache di une nassite tune riflession su lis antighis
sacris scrituris. Risultdt: alc dai fats sucediits e tante esegjesi, tradizion religjose, teologjie.

In plui, Matieu par contanus de relazion di Josef cun Diu, al dopre un gjenar leterari cjar ai
siei timps: 'insumidsi. Te antichitat il sium al jere un mie¢ par ponisi in comunicazion cu la
divinitdt. Ancje il patriarcje Jacop, so fi Josef e il zovin re Salomon a vevin viit siums mistereos,
((cf- Gjen 28, 12, 37, 6; 1 Res 3, 5), e cussi Josef [’'om di Marie.

1 siums di Josef nus cjacarin de so continue ricercje di cognossi te proprie vite la volontat di
Diu. Come che ancje né o domandin te preiere: Pari nestri, che e sedi fate la t6 volontit come in cil,
cussi in tiere (c¢f. Mt 6, 9. 10).

Te cronache e te riflession dal vanzeli, domandin cumo la gracie dal Spirtu Sant che nus dedi
cualche lum spirtudl in preparazion a la Nativitat dal Fantulin..

Dal vanzeli seont Matieu

La nassite di Jesu e je sucedude cussi: s6 mari Marie e jere imprometude a Josef; ma prime che 16r a
tacassin a sta insieme, al sucede che j€ e veve cjapat su midiant dal Spirtu Sant. Josef, il so om, che
al jere just e nol voleve disonorale denant di ducj, al decide¢ di mandale indalr di scuindon. Cuant
che al veve za cjapade cheste decision, ve che un agnul dal Signdr 1 compari in sium par dii: «Josef,
fi di David, no sta vé pore a cjoli cun te Marie, la t6 femine: ce che al ¢ stat gjenerat in jé al € opare
dal Spirtu Sant. E parturissara un frut e tu 1 metaras non Jesu; al sara lui di fat che al salvara il so
popul dai siei pecjatsy.

Dut chest al ¢ sucediit par che si colmas ce che il Signdr al veve dit midiant dal profete: “Ve, la
virgjine e cjapara su e e parturissara un fi che i metaran non Emanuel”, che al viil di “Diu cun no”.
Disveat dal sium, Josef al fas¢ come che 1 veve ordenat I’agnul dal Signdr e al cjole cun sé la so
femine.

Peraule dal Signor.

Si dis O crot.



Su lis ufiertis

Acete, Signor, 1 regai che o presentin sul altar

e consacriju cul to Spirt,

che al a jemplat cu la so virttt il grim de sante Marie.
Par Crist nestri Signor.

Antifone a la comunion Is 7,14
Ve, la fantate e cjape su

e e parturis un fi

e 1 metara non Emanuel.

Daspo de comunion

Diu, che tu nus as dade la capare de vite eterne,

scolte la nestre preiere:

plui si fas dongje la grande zornade de nestre salvece

e plui la nestre religjon e cressi,

in mat di celebra in maniere degne il misteri de nativitat di to Fi.
Lui che al vif e al regne tai secui dai secui.

Cjants di Avent: dal numar 88 al numar 97.
88 - La gnove scoltait

89 - Rorate caeli desuper

90 - Inte gnot la vOs nus clame

91 - No sta vé pore

92 - Ormai al ¢ dongje

93 - Viergét lis puartis dal liic sant

94 - A son oms che no an nuie

95 - Il Redentore ascolta la nostra voce
96 - Tu, quando verrai, Signore Gesu
97 - Vieni, Sapienza altissima

Salm 84: Tu sés stit bon Signor cu la to tiere, n. 257.

Bon Nadal

cu la Madone, Josef e i pastors;

cu la nestre int,

tal soreli che de gnot al nas ogni di;
fra i siums che si spere,

ilusions che nus smontin,
inicidents di percors che nus copin;
fra lis tantis domandis,

opinions, riflessions

che i agns,

societdt, vite e glesie a compuartin.
Bon Nadal;



il Signor simpri al torne
tal misteri di liis

di un cil puntindt,

di une rose o de albe,

o te tenare muse di une frute,
di un frut.

Bon Nadal;

l’amor che al va a mont,
si plate un moment

ma nol miir.

No sin di bessoi.

O sin tancj, o sin ducj;

ce che in ciir al bat vué

lu bateve ancje ir,

ancje in lor,

in Marie e Josef

che a stan lant viers Betlem.
Bon Nadal,

ancje se rivdts in ritart,
fiir orari,

e il tren al é partit e pierdiit;
ancje se nol jere par lor,

e nancje par me

puest te locande,

parce che te vite

al sucét simpri cussi.

Bon Nadal.

Nol covente gran che.

Si pues vivi ancje in preson,
presons inclostradis

de vite di vué.

11 Signor al ven

e al rive par ducj;

a bastin

il lum de fede te gnot

e il clip di un afiet

dentri il ciir.

Si cjatarin a Betlem

che al viil di:

Cjase dal pan.

Pan dal Signor,

di une amie o un ami;

e indi baste un frugon
par colmd il cir di gjonde.
A dispiet de ilusion

de lune tal pog.

Amen.



* I cjants, salms e cjantadis a vegnin ripuartdts cu la numerazion dal libri: Hosanna, Cjants dal
popul furlan, Ed. Glesie Furlane, 2012.

* [l cjant dai salms resposoriai, Ed. Glesie Furlane, 2012.

* [l libri des riflessions sul Vanzeli al é: pre Antoni Beline, Vanzeli par un popul, an A, Ed. Arti
Grafiche Friulane.

*  Par domandd chescj libris scrivét a info@glesiefurlane.org



